
Assalamualaikum & Salam Sejahtera.
YBhg. Tan Sri/Dato’ Seri/Datuk/Dato’/Datin/Y.Brs. Prof/Tuan/Puan,
NATIJAH HAMIL LUAR NIKAH DALAM KALANGAN REMAIJA.

Gadget merupakan punyumbang utama kepada kes sosial yang melanda golongan remaja pada masa
kini. Oleh vyang demikian, Persatuan The Institute of Public Relations Malaysia Student
Association (IPRMSA), Universiti Utara Malaysia telah menganjurkan sebuah diskusi sosial bertajuk
Natijah Hamil Luar Nikah Dalam Kalangan Remaja pada 14 Mei 2017. Program ini turut
diadakan bersempena dengan SMMTC & SCIMPA WEEK 2017 yang telah berlangsung selama
seminggu bermula pada 14 hingga 18 Mei 2017. Program ini dianjurkan bertujuan untuk
menyedarkan remaja mengenai kesan yang bakal dihadapi oleh diri dan juga orang sekeliling jika
mereka terlibat dalam kes hamil luar nikah. Dalam masa yang sama, ia juga bertujuan membina
pembentukan sahsiah dan kesejahteraan psikologi dalam kalangan remaja.



Program diskusi yang berbentuk forum ini ditampilkan dengan tiga panel daripada jabatan berbeza
iaitu Inspektor Siti Ratnadewi Ahmad Tasir daripada Ibu Pejabat Polis (IPD), cawangan lJitra. Mohd
Basyaruddin daripada Jabatan Kebajikan Masyarakat (JKM), Kubang Pasu. Penampilan khas untuk
mebincangkan diskusi ini adalah bekas Pendakwah Nusantara ajuran rancangan realiti TV3, Daie Syed
Shah Igmal Bin Syed Mohd Shaiful Jamalullail. Seramai 100 orang pelajar Tingkatan Tiga dan Empat
termasuk guru Sekolah Menengah Kebangsaan Bandar Baru Sintok turut dijemput untuk bersama-
sama dalam diskusi sosial ini.



Menurut wakil Ibu Pejabat Polis (IPD), cawangan lJitra, Inspektor Siti Ratnadewi Ahmad Tasir berkata,
“kewujudan pelbagai laman sosial menjadi penyumbang utama masalah sosial ini. Laman sosial
seperti wechat yang mempunyai kemudahan untuk mengakses orang sekeliling bagi mendapatkan
kenalan baru. Hal ini memudahkan sesuatu perkenalan itu di alam maya. Perkenalan yang melibatkan
remaja perempuan dan lelaki di alam maya ini sedikit sebanyak telah menyumbang kepada gejala
sosial seperti berkhalwat dan gejala-gejala sosial lain”.

Sekian dan harap maklum.

